
  Binedori maateyan 

 

Ay n'ay jindoo noo cendoo šiini kaana 

 

Ay n'ay senney noo ndarkawey sahã  

 

Ay doonoo cindi mane sõyyante alhem heenoo din  

 

Kaŋ ga mon taaraa boŋ, waatoo nga goybenaa ra 

 

Ammaa anniya ga dobu kul kaŋ ga huna ay ra cee 

 

Ay hawdu kaaray cijinoo kaa k'ay subbaahi taagey benandi  

 

Guna ncirɲiizoo ga doori-doori k'ay gaahamoo nerandi 

 

Guna fondaa kaŋ ga kufu, a ka tanši ka tonton 

 

Nda zaari kul ay gurgaa ga šendi ka tonton 

 

Nda ay sõyaŋoo kaŋ ga deega haritondey cerawey ga 

 

Ay yadda k'ay boŋ talfi addamayzey gurzugawey ga 

 

Ay yadda ka zigi ay hinne tondey kul ikukoo boŋ beene 

 

Hala ya hin jina ka fondo zenber woy cindi taacey šiirey caw boryo 

 

Ay hanga hundi-ibaayi ceežeerey wey bande  

 

Z'ay armey kate nungu alaafiyantey ra, wey kaŋ noo ni n'i šilbay yane 

 

De guna kaŋ mundey ncirɲi ga kaŋ ir boŋ   

 

Kanjiri gobu kaŋ g'ay hunanzamaa ga lafa 

 

Ciirihari koma meefendu kunsumoo ra 

 

Saadin a ga šendi ya hin ka tammahãwey daŋ 

 



Saadin a ga šendi ya hin ka jinde jer ka duulawey baanoo šeŋ 

 

K'ikokorantey ikoraa yaddandi 

 

Nda ay sõyyaŋoo kaŋ ga deega alhor guusoo mee wargey ga 

 

Ay doona ka winji ka tee tamtaray žiiboo woo 

 

 

 
M Houssouba  
 

 


